
Diehtojuohkin almmolaš ásahusaide mo sámi leavgga galgá geavahit 
 
Sámi álbmotbeaivi lea dál almmolaš leavgabeaivi Norggas. Almmolaš 
ásahusat ávžžuhuvvojit maiddái levget sámi leavggain sámi 
álbmotbeaivvi guovvamánu 6. beaivvi. 
 
Cuoŋománus 2003 rievdadedje lága nu ahte sámi leavgga geavaheami birra čielgasit 
čuožžu lágas mii guoská gielddaid almmolaš visttiid levgemii. Gielddat ja 
fylkkagielddat sáhttet ge dalle geavahit sámi leavgga juohke dilálašvuođas. Gielddat 
ja fylkkagielddat mearridit ieža háliidit go geavahit sámi leavgga, ja man ollu. Sáhttet 
dušše sámi leavgga geavahit, dahje oktanaga Norgga leavggain. Dušše almmolaš 
leavgabeivviid fertejit stáhta visttit levget Norgga leavggain oktanaga sámi leavggain. 
Eará allaáigásaš oktavuođain go almmolaš leavgabeivviid sáhttet levget dušše sámi 
leavggain maiddái stáhta visttiin. 
 
Sámiráđđi dat lea dohkkehan sámi leavgga ja mearridan sámi leavgabeivviid. Mii 
guoská leavgga geavaheapmái Norggas, lea Sámediggái addon váldi sámelága § 1-6 
vuođul mearridit dása láhkaásahusaid. Sámediggi áigu addit dákkár ásahusaid 2004:s. 
Dassá gustojit dat njuolggadusat maid Sámediggi mearridii áššis 43/01. Sámediggi lea 
eiseváldi mii gieđahallá gažaldagaid sámi leavgga geavaheami birra.  
 
Gielddaid ja fylkkagielddaid rutiinnat sámi leavgga geavaheamis ja sámi 
álbmotbeaivvi ávvudeamis 
 
Máŋga gieldda leat jo muhtun jagiid sámi álbmotbeaivvi ávvudettiin levgen sámi 
leavggain. Sámegiela hálddašanguovllu buot guđa gielddas (Kárášjoga gielddas, 
Guovdageainnu suohkanis, Unjárgga gielddas, Porsáŋggu gielddas ja Deanu gielddas 
Finnmárkkus ja Gáivuona gielddas Romssas) leat sierra mearrádusat ja dagalduvvan 
vierut mat gusket sámi leavgga geavaheapmái. Ovdamearkka dihtii levge 
Divttasvuona gielda Nordlánddas buot sámi leavgabeivviid. Gáivuona gielda Romssas 
lea mearridan levget sámi leavggain njealji sámi leavgabeaivvi, ja vel go lea 
sámediggeválga ja go Sámediggi ásahuvvo juohke njealját jagi. Beardu suohkan 
Romssas lea mearridan ahte galgá levgejuvvot sihke Norgga ja sámi leavggain sihke 
miessemánu 17. beaivvi ja guovvamánu 6. beaivvi. 
 
Romssa fylkkas levgejit sámi leavggain buot fylkkagieldda leavgastákkuin sámi 
álbmotbeaivvi. Fylkkamánne ávžžuha reivvestis fylkkagieldda ásahusaide, 
joatkkaskuvllaide ja bátneklinihkaide levget sámi álbmotbeaivvi. Finnmárkku fylkkas 
levgejit golmmain leavggain fylkkavistti olggobealde Čáhcesullos go lea 
fylkkagieldda čoahkkin. Norgga leavga gessojuvvo bajimusas, ja sámi leavga ja 
fylkkagieldda leavga čuvvot vuollelis. Sámi álbmotbeaivvi levgejuvvo sámi 
leavggain. 
 
Sámi álbmotbeaivvi 2003 lágidii Oslo gielda levgema sámi leavggain, ja 
sátnejođiheaddji ja Oslosámiid áirasat dolle sártniid, ja guossohuvvui iđitborramuš 
bovdejuvvon gussiide, ee. Sámediggepresidentii ja gieldaministarii. Guvttiin 
leavggain levgejuvvui Ráđđeviesu šiljus. 
 

http://www.lovdata.no/all/hl-19330629-002.html
http://www.saamicouncil.net/sameg/CUleavga.htm
http://www.saamicouncil.net/sameg/CUlevgenbvt.htm
http://www.samediggi.no/publishing/moetebok/p 4-2001 samisk.pdf
http://www.samediggi.no/
http://www.dep.no/krd/norsk/aktuelt/pressem/016091-070075/index-dok000-b-n-a.html


Loga raportta ”Sámi álbmotbeaivi almmolaš leavgabeaivin” jus háliidat eanet dieđuid 
ja čilgejumi daid gažaldagaid birra mat gusket sámi álbmotbeaivái almmolaš 
leavgabeaivin ja sámi leavgga geavaheapmái. 


